
Mirzo Ulug‘bek nomidagi O‘zbekiston Milliy universiteti 
Iqtisodiyot fakulteti, Iqtisodiyot nazariyasi kafedrasi o‘qituvchisi 

Annotatsiya: Maqolada yashil investitsiyalarni rivojlantirishning barqaror iqtisodiy o‘sish va ijtimoiy farovonlikdagi ahamiyati 
tahlil qilinadi. Yashil iqtisodiyotga qaratilgan loyihalar, jumladan ekologik toza energiya, chiqindilarni qayta ishlash va 
resurslardan samarali foydalanish, nafaqat iqtisodiy samaradorlikni oshiradi, balki atrof-muhitni muhofaza qilish va iqlim 
o‘zgarishiga qarshi kurashishda ham muhim rol o‘ynaydi. Maqolada yashil investitsiyalarni rag‘batlantirish mexanizmlari 
va davlat siyosatining ahamiyati ham ko‘rib chiqiladi.

Kalit soʻzlar: yashil investitsiyalar, barqaror rivojlanish, iqtisodiy o‘sish, ekologik iqtisodiyot, ijtimoiy farovonlik, davlat 
siyosati.

Abstract: The article analyzes the importance of developing green investments in ensuring sustainable economic growth 
and social welfare. Projects aimed at green economy development, including clean energy, waste recycling, and efficient 
use of resources, not only increase economic efficiency but also play an important role in environmental protection and 
combating climate change. The article also examines mechanisms for promoting green investments and the importance 
of government policy in this area.

Key words: green investments, sustainable development, economic growth, ecological economy, social welfare, public 
policy.

Аннотация: В статье анализируется значение развития зелёных инвестиций в обеспечении устойчивого 
экономического роста и общественного благосостояния. Проекты, направленные на развитие зелёной экономики, 
включая экологически чистую энергетику, переработку отходов и эффективное использование ресурсов, не 
только повышают экономическую эффективность, но и играют важную роль в защите окружающей среды и 
борьбе с изменением климата. В статье также рассматриваются механизмы стимулирования зелёных инвестиций 
и значение государственной политики в данной сфере.

Ключевые слова: зелёные инвестиции, устойчивое развитие, экономический рост, экологическая экономика, 
общественное благосостояние, государственная политика.

K I R I S H
Hozirgi davrda global miqyosda ekologik muammolar, iqlim o‘zgarishi hamda tabiiy resurslarning kamayib 

borishi iqtisodiy rivojlanishning yangi modelini shakllantirish zaruratini yuzaga keltirmoqda. Shu sababli 
barqaror rivojlanishni ta’minlashda yashil iqtisodiyot va yashil investitsiyalar muhim ahamiyat kasb etadi. Yashil 

investitsiyalar atrof-muhitni muhofaza qilish, tabiiy resurslardan oqilona foydalanish hamda iqtisodiy o‘sishni 
ekologik xavfsizlik bilan uyg‘unlashtirishga xizmat qiladi. Bugungi kunda ko‘plab davlatlar iqtisodiy siyosatida 
yashil investitsiyalarni rivojlantirish ustuvor yo‘nalishlardan biri sifatida qaralmoqda.

M A V Z U G A  O I D  A D A B I Y O T L A R  S H A R H I
Yashil investitsiyalar zamonaviy iqtisodiyotda barqaror rivojlanishni ta’minlashning muhim omili sifatida 

keng o‘rganilgan. Ularning iqtisodiy, ekologik va ijtimoiy ahamiyati haqida ko‘plab xorijiy va mahalliy olimlar ilmiy 
tadqiqotlar olib borgan.

Xorijiy olimlar orasida Nicholas Stern iqlim o‘zgarishining iqtisodiyotga salbiy ta’sirini tahlil qilgan. U yashil 
investitsiyalarni kengaytirish orqali ekologik muammolarni kamaytirish va uzoq muddatli barqaror rivojlanishga 
erishish mumkinligini ta’kidlaydi [1]. Amerikalik iqtisodchi Edward B. Barbier yashil investitsiyalarni iqtisodiy 
inqirozdan chiqish, yangi ish o‘rinlari yaratish va ekologik barqarorlikni ta’minlashning muhim vositasi deb 
hisoblaydi [2]. Michael Porter va Claas van der Linde esa ekologik innovatsiyalar va yashil texnologiyalar 
korxonalarning raqobatbardoshligini oshirishga xizmat qilishini ta’kidlaydilar [3].

Mahalliy olimlar ham barqaror rivojlanish va yashil investitsiyalar masalalarini o‘rganib kelmoqdalar. P. 
Z. Hashimov iqtisodiy o‘sish jarayonida investitsiyalarning muhimligini ta’kidlab, ularni samarali boshqarish 
barqaror rivojlanishga xizmat qilishini qayd etadi [4]. Sh. Sh. Shodmonov va U. V. G‘afurov tabiiy resurslardan 
oqilona foydalanish hamda ekologik muvozanatni saqlash barqaror rivojlanishning muhim sharti ekanligini 
ta’kidlaydilar [5]. O‘zbek olimlaridan yana biri Vahobov A. yashil investitsiyalarni barqaror iqtisodiy o‘sishning 
ajralmas qismi sifatida ko‘rib, ularni qayta tiklanuvchi energiya manbalarini rivojlantirish va ekologik barqarorlikni 
oshirish vositasi deb baholaydi [6].

T A D Q I Q O T  M E T A D O L O G I YA S I
Ushbu tadqiqotda yashil investitsiyalarning barqaror rivojlanishga ta’siri statistik, iqtisodiy va komparativ 

tahlil usullari orqali o‘rganildi. Tadqiqot quyidagi metodologik yondashuvlarga tayandi:
1. Ma’lumotlarni yig‘ish va tahlil qilish: O‘zbekiston Respublikasi Milliy statistika qo‘mitasi, Investitsiyalarni 

rag‘batlantirish agentligi hamda rasmiy hukumat saytlari orqali 2022–2025 yillar bo‘yicha investitsiyalar, YAIM, 
sektorlar bo‘yicha sarmoya hajmi va xorijiy kapital ishtirokidagi korxonalar soni bo‘yicha ma’lumotlar yig‘ildi. 
Ushbu ma’lumotlar asosida investitsiyalarning hajmi, tarkibi va iqtisodiy o‘sishga ta’siri o‘rganildi.

2. Kvantitativ tahlil usullari: Investitsiyalarning YAIMga nisbati, asosiy kapitalga qo‘yilgan sarmoyalar va 
sektorlar bo‘yicha o‘sish dinamikasi matematik hamda statistik metodlar yordamida tahlil qilindi. Diagramma 
va jadval shaklida ko‘rsatkichlar vizual tarzda ifodalandi, bu orqali investitsiyalar va iqtisodiy o‘sish o‘rtasidagi 
o‘zaro bog‘liqlik aniqlashtirildi.

3. Sifat tahlili: Investitsiyalarning iqtisodiy tizimga ijobiy ta’siri, infratuzilma rivoji, yangi ish o‘rinlari yaratish 
va texnologik yangilanishlarni rag‘batlantirish kabi sifat jihatlari tahlil qilindi. Shu bilan birga, institutsional muhit, 
investorlarni himoya qilish choralari va iqtisodiy liberallashtirishning investitsiya faoliyatiga ta’siri o‘rganildi.

4. Komparativ tahlil: O‘zbekistonning investitsion faolligi rivojlanayotgan mamlakatlar bilan solishtirilib, 
xorijiy kapitalni jalb qilish bo‘yicha samaradorlik va uning iqtisodiy barqarorlikka qo‘shayotgan hissasi baholandi.

T A H L I L  V A  N A T I J A L A R
Yashil investitsiyalar deganda atrof-muhitga salbiy ta’sirni kamaytirish, energiya samaradorligini oshirish 

hamda qayta tiklanuvchi energiya manbalarini rivojlantirishga yo‘naltirilgan investitsiyalar tushuniladi. Bunday 
investitsiyalar ekologik barqarorlikni ta’minlash bilan birga iqtisodiy rivojlanishning yangi imkoniyatlarini yaratadi.

Yashil investitsiyalar quyidagi sohalarda amalga oshiriladi:
• qayta tiklanuvchi energiya manbalari (quyosh, shamol, gidroenergetika);
• energiya tejamkor texnologiyalar;
• chiqindilarni qayta ishlash tizimlari;
• ekologik transport va infratuzilma;
• suv va tabiiy resurslarni tejashga qaratilgan loyihalar.
Mazkur investitsiyalar nafaqat ekologik muammolarni kamaytiradi, balki yangi ish o‘rinlarini yaratish, 

innovatsion texnologiyalarni joriy etish hamda iqtisodiy o‘sishni rag‘batlantirishga ham xizmat qiladi.
O‘zbekiston boy tabiiy resurslarga ega. Mamlakatda quyosh nurlanishi va shamol tezligi yuqori bo‘lib, kam 

aholi yashaydigan hududlarda quyosh energiyasi stansiyalari uchun mos maydonlar mavjud. Mamlakatning 
texnik quyosh va shamol energiyasi salohiyati umumiy energiya ta’minotidan bir necha barobar yuqori ekani 
baholanadi. Katta hajmdagi qishloq xo‘jaligi va chorvachilik esa bioenergiya rivoji uchun keng imkoniyatlar 
yaratadi. Ushbu salohiyat mamlakatni mintaqada qayta tiklanuvchi energiya eksportchisi hamda yashil vodorod 
ishlab chiqarish markaziga aylantirish imkonini beradi.

Biroq O‘zbekiston uglerod sig‘imi yuqori bo‘lgan qazilma yoqilg‘ilarga sezilarli darajada bog‘liq bo‘lib 
qolmoqda va jiddiy ekologik muammolarga duch kelmoqda. Mamlakat 1990-yildan buyon YAIM o‘sishini 
karbon chiqindilaridan ajratib, iqtisodiyotning energiya va uglerod intensivligini 70 foizdan ortiq kamaytirishga 
muvaffaq bo‘ldi. Biroq tabiiy gaz hali ham energiya ta’minotining 86 foizini tashkil etadi va energiya intensivligi 
iqtisodiyotning barcha tarmoqlarida yuqori darajada сақланиб qolmoqda, bu esa mamlakatni dunyodagi karbon 
intensiv davlatlardan biriga aylantiradi.

Bundan tashqari, keng ko‘lamli sug‘orish tizimlari va qishloq xo‘jaligida suv yo‘qotishlarining yuqoriligi 
O‘zbekistonning suv resurslari ta’minotiga salbiy таъсир кўрсатмоқда. Iqlim o‘zgarishi esa suv taqchilligi 
muammosini yanada kuchaytirishi mumkin. Orol dengizining qurishi oqibatida O‘zbekiston sezilarli darajadagi 
ҳаво ifloslanishidan aziyat chekmoqda.

2018-yildan boshlab yashil o‘sish O‘zbekiston uchun siyosiy ustuvor yo‘nalishga aylandi. Mamlakat 2018-
yilda Parij kelishuvi doirasida birinchi Milliy belgilangan hissani (NDC) қабул қилди, mazkur hujjat 2021-yilda 
yangilanib, yanada ambitssiyali issiqxona gazlari chiqindilarini kamaytirish мақсадлари bilan to‘ldirildi. 2019-
yilda O‘zbekiston “Yashil iqtisodiyotga o‘tish strategiyasi 2019–2030”ni ham қабул қилди [7], mazkur hujjat 
yashil rivojlanishning asosiy strategik dasturi hisoblanadi. Ushbu strategiya uzoq muddatli barqaror iqtisodiy 
rivojlanishga erishish hamda Parij kelishuvi bo‘yicha majburiyatlarni bajarishga qaratilgan. 2024-yilda strategik 
maqsadlar qayta ko‘rib chiqilib, 2030-yilga qadar elektr energiyasi ishlab chiqarishda qayta tiklanuvchi energiya 
ulushini 2022-yildagi 14 foizdan 40 foizga yetkazish rejalashtirildi.

Xalqaro moliyaviy institutlar ko‘magida 2022-yildan boshlab quyosh va shamol energetikasi bo‘yicha 
tenderlar davlat-xususiy sheriklik asosida xorijiy investorlar иштирокида amalga oshirilmoqda. Yangilanuvchi 
energiya bo‘yicha to‘g‘ridan-to‘g‘ri xorijiy investitsiyalar hajmi 2014–2018-yillardagi 1,4 milliard AQSh dollaridan 
2019–2023-yillarda 11,7 milliard AQSh dollariga yetdi va jami investitsiyalarning 50,1 foizini ташкил қилди. Bu 
ko‘rsatkich qazilma yoqilg‘i sektoriga yo‘naltirilgan investitsiyalardan deyarli uch barobar yuqoridir.

Shu bilan birga, O‘zbekiston neft va gaz qazib olishga yangi investitsiyalarni jalb qilishni davom ettirmoqda. 
Energiya talab qiluvchi sanoat tarmoqlari ham sezilarli investitsiyalar olishda davom etmoqda. Biroq kanalizatsiya, 
oqava suvlarni tozalash va suv boshqaruvi kabi ekologik texnologiyalar sohasiga yo‘naltirilayotgan xususiy 
investitsiyalar hajmi nisbatan pastligicha qolmoqda [8].

2030-yilga kelib O‘zbekiston qayta tiklanuvchi energiya quvvatini 20 gigavattgacha oshirishni rejalashtirgan 
bo‘lib, bunda qayta tiklanuvchi manbalar umumiy elektr ishlab chiqarishning 40 foizini tashkil etishi ko‘zda 
tutilgan.

2023–2024-yillarda O‘zbekiston yashil energiya investitsiyalarini uch barobarga oshirdi. Xususan, 2023-
yilda 1,3 milliard AQSh dollari miqdorida to‘g‘ridan-to‘g‘ri xorijiy investitsiyalar jalb қилинган bo‘lsa, 2024-yilda 
ushbu ko‘rsatkichning 4,6 milliard AQSh dollaridan oshishi kutilmoqda.

Bugungi kunga kelib, O‘zbekiston 2023-yilda 4,3 milliard kilovatt-soat hajmida yashil energiya ishlab 
chiqardi, bu esa 1,3 milliard kub metr tabiiy gazni tejash va CO₂ chiqindilarini 1,8 million tonnaga kamaytirish 
imkonini berdi. Ushbu natijalar O‘zbekistonning Parij kelishuvi bo‘yicha majburiyatlarini amalga oshirishga 
xizmat qilmoqda [9].

1-rasm. O‘zbekiston Respublikasida iqtisodiy faoliyat turlari bo‘yicha asosiy kapitalga investitsiyalar, jamiga 
nisbatan % da. (2024-yil)

1-rasmda Oʻzbekistonda jami 493,7 trillion soʻmlik investitsiyalarning turli sohalar boʻyicha taqsimoti aks 
ettirilgan. Eng katta ulush ishlab chiqarish sanoatiga toʻgʻri kelib, 144,6 trillion soʻmni yoki jami investitsiyalarning 
29,3 foizini tashkil etadi. Bu holat sanoatni rivojlantirishga katta e’tibor qaratilayotganini koʻrsatadi. Ikkinchi yirik 
yoʻnalish “Boshqa faoliyat turlari” boʻlib, unga 87,8 trillion soʻm (17,7 foiz) ajratilgan. Shuningdek, elektr va gaz 
bilan ta’minlash sohasiga 68,5 trillion soʻm miqdorida, ya’ni jami investitsiyalarning 13,9 foizi yoʻnaltirilgan. 
Mazkur koʻrsatkichlar iqtisodiyotning asosiy infratuzilma va xizmat koʻrsatish yoʻnalishlari ustuvor ahamiyat 
kasb etayotganini bildiradi.

2-rasm. Asosiy kapitalga investitsiyalar o‘sish sur’atlari dinamikasi, % da

2-rasm umumiy holatda ijobiy o‘sish tendensiyasini ko‘rsatadi. 2022-yilda kichik pasayish kuzatilgan 
bo‘lsa-da, keyingi yillarda ko‘rsatkich tez sur’atlarda o‘sib, 2024-yilga kelib eng yuqori nuqtaga yetgan. Ushbu 
o‘sish barqaror xarakterga ega bo‘lib, so‘nggi ikki yilda yanada jadallashgan, biroq 2024-yilda o‘sish sur’ati 
avvalgi yilga nisbatan biroz sekinlashgan.

Barqaror iqtisodiy o‘sish iqtisodiy, ijtimoiy va ekologik omillarning uyg‘un rivojlanishini talab etadi. 
Yashil investitsiyalar ushbu uch omilni birlashtiruvchi muhim mexanizm hisoblanadi. Birinchidan, ular ishlab 
chiqarishda energiya samaradorligini oshirib, resurslardan tejamkor foydalanishga yordam beradi. Ikkinchidan, 
ekologik toza texnologiyalarni joriy etish orqali atrof-muhitga zararli chiqindilarni kamaytiradi. Uchinchidan, 
yangi texnologiyalar va innovatsiyalarni rivojlantirish orqali iqtisodiy o‘sishning yangi manbalarini shakllantiradi.

Jahon tajribasi shuni ko‘rsatadiki, yashil investitsiyalarni keng joriy etgan davlatlarda iqtisodiy barqarorlik va 
ekologik xavfsizlik darajasi yuqori bo‘ladi. Shu sababli ko‘plab rivojlangan mamlakatlar yashil energetika, ekologik 
transport va resurs tejovchi texnologiyalarni rivojlantirishga katta miqdorda investitsiyalar yo‘naltirmoqda.

So‘nggi yillarda O‘zbekistonda ham yashil iqtisodiyotga o‘tish jarayonlari jadallashib bormoqda. Mamlakatda 
quyosh va shamol energetikasini rivojlantirish, energiya samaradorligini oshirish hamda ekologik muammolarni 
kamaytirishga qaratilgan investitsion loyihalar amalga oshirilmoqda. Bu esa iqtisodiy o‘sishni ta’minlash bilan 
birga ekologik barqarorlikni mustahkamlashga xizmat qiladi.

Shu bilan birga, yashil investitsiyalarni rivojlantirish uchun quyidagi yo‘nalishlarga e’tibor qaratish muhim 
hisoblanadi:

• yashil moliyalashtirish mexanizmlarini rivojlantirish;
• ekologik innovatsiyalarni qo‘llab-quvvatlash;
• investorlar uchun qulay investitsion muhit yaratish;
• qayta tiklanuvchi energiya manbalarini keng joriy etish.

X U L O S A  V A  T A K L I F L A R
Xulosa qilib aytganda, yashil investitsiyalar barqaror iqtisodiy o‘sishni ta’minlashda muhim omillardan 

biri hisoblanadi. Ular iqtisodiy rivojlanish, ekologik barqarorlik va ijtimoiy farovonlikni birgalikda ta’minlash 
imkonini beradi. Shu bois zamonaviy iqtisodiy siyosatda yashil investitsiyalarni rivojlantirish ustuvor yo‘nalish 
sifatida qaralmoqda. Kelajakda yashil texnologiyalarni joriy etish va ekologik investitsiyalarni kengaytirish orqali 
barqaror rivojlanishning mustahkam asoslarini yaratish mumkin.

